
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
২১২ শ্রীহট্টের ইতিবৃত্ত তৃতীয় ভাগ-তৃতীয় খণ্ড
পঞ্চসতী
এ বংশে আরও পাচজন সতীর সংবাদ প্রাপ্ত হওয়া গিয়াছে। রঘুনাথ ন্যায়ালঙ্কারের পুত্র
ইহার তিন পুত্র-হরকৃষ্ণ, শ্ৰীকৃষ্ণ এবং বাণীনাথ। এই তিন জনের স্ত্রীর নাম যথাক্রমে অপূর্ণ দেবী, সুশীলা দেবী ও সুদক্ষিণা দেবী, ইহারা তিনজনেই শাশুড়ীর ন্যায় পতির অনুগামিনী হইয়া অতুল্য যশকীৰ্ত্তি ও পুণ্যাৰ্জ্জনে অমরত্ব লাভ করিয়াছেন। আর একজন সতী রাধাকৃষ্ণের পত্নী-নাম বিজয়া দেবী, ইহাদেরই প্রায় একসময়ে পতিদেহ বক্ষে লইয়া অগ্নি প্রবেশ পূৰ্ব্বক পাতিব্রাত্য ধৰ্ম্মের মাহাত্ম্য প্রচার করিয়া গিয়াছেন ।
বহু গ্রন্থকার মহাপণ্ডিত সাৰ্ব্বভৌম
শ্রীনাথের প্রপৌত্রের নাম গৌরীশরণ, ইহার পুত্র সুপ্রসিদ্ধ পণ্ডিত রাজ গোবিন্দ সাৰ্ব্বভৌম বহু শাস্ত্ৰদশী ছিলেন, তাহার জীবিত থাকা কালে ততুল্য পণ্ডিত এঅঞ্চলে ছিল না; ইনি শ্রীহট্টে প্রতিদ্বন্ধী-রহিত প্রধান পণ্ডিত ছিলেন: শ্রীহট্টের বহু প্রধান অধ্যাপকই ইহার ছাত্র ছিলেন, তন্মধ্যে এখনও দুই একজন জীবিত আছেন। নবদ্বীপ পর্য্যন্ত সাৰ্ব্বভৌম মহাশয়ের খ্যাতি ও প্রতিপত্তি ছিল, তিনি বহুতর সংস্কৃত গ্রন্থ ও সংস্কৃত বাঙ্গালায় মিশ্রিত গ্রন্থ রচনা করিয়া গিয়াছেন। তৎপ্রণীত সংস্কৃত গ্রন্থাবলী তাহার অপরিসীম বিদ্যবত্তা ও প্রতিভার পরিচায়ক। তদীয় গ্রন্থ সমূহের নামঃ
(১) সারদোদয় (নাটকচ্ছলে দর্শন শাস্ত্রের শেষ মীমাংসা),
(২) বেদবাদ নিবারিকা, (৩) পুরুষ সূক্ত-টীকা, (৪) বৈদিক গায়ত্রী ব্যাখ্যা, (৫) যজুৰ্ব্বেদীয় সন্ধ্যামন্ত্র ব্যাখ্যা, (৬) তান্ত্রিক গায়ত্রী ব্যাখ্যা, (৭) স্মৃতিদ্বাপর বারিণী, (৮) দৈনিক আচার পদ্ধতি, (৯) দশ মহাবিদ্যা পূজাপদ্ধতি, (১০) ব্রহ্মপদার্থ নিরূপণ, (১১) সুবোধ বিবৃতি, (১২) দত্তক ব্যবস্থা সংগ্ৰহ, (১৩) সটীক বাহনাদি স্তব, (১৪) সূর্যঙ্কদূত, (১৫) ত্রিপুরেশ দর্পণ, (১৬) গুরু স্তুতি, (১৭) গঙ্গাস্তর, (১৮) ভট্টি টীকা (১৯) কাশীখণ্ড টীকা (২০) তারাষ্টক টীকা
সংস্কৃত বাঙ্গালায় মিশ্রিত গ্রন্থঃ
(২১) তরনী নিৰ্ব্বাণ নাটক, (২২) বিলাত রঞ্জনী নাটক, (২৩) দ্ৰৌপদী সন্তোষ নাটক। এই ২৩ খানা গ্রন্থের মধ্যে এক খানাও মুদ্রিত হয় নাই; এরূপ অবস্থায় কালে গ্রন্থগুলি সে বিলুপ্ত হইয়া না যাইবে, এমন বলা যায় না; গ্রন্থকারের বংশধর বর্গের কি এ কীৰ্ত্তি রক্ষা কল্পে চেষ্টা করা কৰ্ত্তব্য নহে?
সাৰ্ব্বভৌমের পরে এবংশে আর একজন গ্রন্থকারের নাম সুপরিজ্ঞাত, ইনি তাহারই ছাত্র ও জ্ঞাতি সম্পর্কিত ভ্রাতু পুত্র, ইহার নাম ব্ৰজনাথ বিদ্যারত্ন। বিদ্যারত্নের কৃত সংস্কৃত গ্রন্থ ত্রয়ের নাম এইঃ
(১) বৈদিক বাৰ্ত্তা, (২) গায়ত্রী বর্ণোচ্চারণ বিধি এবং (৩) কৃত্য চিন্তামণি টীকা ।

		 এই পাতা শেষ সম্পাদিত হয়েছে ০২:৩৪টার সময়, ১১ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

